
Лукою, Иоанном Богословом. И яко не внешняя премудрость пользуеть 
церковь, но чистая вера и простота рьгбарская; не книжни бо суще, по 
писанию, умудришася, нашедшу духу святому и силу и благодать тем 

л 417 ов. давшу, вселенную в веру привлекоша. Внешняя же II премудрость, рече, 
яко некая бещестная рабыня не оставлена бысть внити внутрь церкве, 
ниже вникнути во Христовы тайны. И верных християн простота толико 
мудрейши суть еллинских мудрецов, елико же посредство Платону же и 
духу святому. 

Предложив же и написана свидетельства от божественнаго писания 
сицева. 

6 Не нарицайтеся учители никто же на земли, един бо есть учитель 
ваш Христос." И паки: Аз вам дам уста и премудрость,'ей же не возмогут 
противитися, ни отвещати вси противляющиися вам. 

1 И еще: Христос убо не учил диалектики, а ни красноречию, потому 
что ритор и философ не может быти християнин. 

Григорий Нисский, епископ, любил диалектику и риторику; сего ради 
л. 418 брат его, Григорий II Нанзиянский, поношая, писаше к нему, глаголя: 

Почто возлюбил еси лутчи называти себе ритором, неже християнином? 
Воспомяни, откуду ииспал еси, и прочая. 

4 Златоуст же Иоаіин философов нарицает трипенежными псами. Ны-
нешных же философов мы како наречем? Песьими сынами? И паки инъде 
пишет: Аще кто от християн не истощит от своего помышления всяку 
премудрость внешнюю и всяку память еллинских философ, спастися не 
может. 

е Премудрость бо еллинская мати всем лукавым догматом. 
Чюдно рещи, яко ко приятию учения Христова невежество ключаемо 

есть наипаче, нежели премудрость внешних философов. 
ж Християном открывает бог Христовы тайны духом святым, а не 

л. 418 об. внешнею мудростию, та бо II яко рабыни бещестная не оставлена бысть 
внити внутрь церкве, ниже вникнути во Христовы тайны. ' Толико хри-
стияне мудрейши суть еллинских мудрецов, елико же посредство Платону 
и духу святому. 

" Преподобный же Ефрем Сирин рече: И кроме философии и риторики, 
и кроме грамматики мощно есть верну сущу препрети всех противящихся 
истинне. И по сему слову веры потреба ко спасению и ко прению проти
вящихся, а не литорики и грамматики," и християнских добродетелей от 
чиста сердца, а не философскаго кичения. 

л Еже бо в распятаго веровати, сие премудрости не требует, ниже умыш-
леней, но веры. 

л. 419 " Ныне же, аще кто не будет буй, сиречь аще не всяко умы II шление и 
всяку премудрость истощит и вере себя предасть, — не возможет спастися. 

н Внешняя премудрость сама себе низложи и ни во что же бысть по
требна, прочее. Егда бо достояше ей показати своя си и делы, ведети вла
дыку — не хотяше, сего ради аще и хощет ныне ввести себе — не может. 

"Ибо путь богоразумия много болши есть оного; сий сего ради веры и 
простоты потреба и сию всюду искати и от внешния предпочитати пре-

6 На полях против этого текста: Мат(фей), зач(ало) 93 (все указания на 
полях на источники здесь и далее написаны киноварью). е На полях: Лука, 
зач(ало) 106. * На полях: Бароний, рок 369-й. д На полях: Бесед(ы), лист 
1803-й. е На полях: Бесед(ы), лист 543-й. ж На полях: Бесед(ы), лист 555-й. 
8 На полях: Бесед(ы), лист 556-й. " На полях: В книг(е) его, лист 11. ' к Испр., 
в ркп. слово не дописано: граммати. Л На полях: Бесед(ы), лист 543-й. * На 
полях: Бесед(ы), лист 557-й. " На полях: Бесед(ы), лист 543-й. " На поляхі 
лист 544-й. 


